
Nnyocha Akwukwo 

Ekele Ihuoma: Ihe mere Ikele Ekele ji bụrụ isi ihe na-eme ka onodu ịdị mma anyị bawanye. 

Cornelius Plantinga 

N'akwụkwọ ya, Ekele Ihuoma: Ekele: Ihe Kpatara Inwe Ekele Jiri bụrụ isi ihe na-eweta obi ụtọ 

Maka Ndụ Ọma, Cornelius Plantinga kọwara njikọ dị n'etiti ekele ihuoma na ọganihu mmadụ, 

karịsịa, na ndụ nke onye kwere ekwe. Ọ malitere site na-ịrụtụrụ onye na-agụ akwukwo ahu aka na 

mgbọrọgwụ okwu ekele ihuoma n’asusu Grik pụtara charis, nke bụkwa mgbọrọgwụ okwu nyere 

amara na ọṅụ na Grik. Ọ na-eduru onye na-agụ akwukwo a gosi ihe jikọrọ agwa ndị a, yana 

mmetụta na ndụ dum nke onye nwere ekele ihuoma. Ọ na-echetara anyị na Pọl dere na 1 Ndị 

Kọrịnt 4: 7 - gịnị ka i nwere nke ị na-anataghị anata? 

Plantinga kọwara ekele ihuoma dị ka ihe na-enye obi ụtọ nke ịbụ onye nyere onyinye ma si otú a 

na-eji onye nyere ya ụgwọ. Nke a pụtara na onye na-enye onyinye obi ebere na-ewetara onye nrite 

uru ihe mbanyere di n’uru; a ga-enwerịrị onye aga-ekele ekele. Onye nnata aghaghị ịmụta ịnata 

onyinye, ya a buru, ụgwọ ekele nke e ji onye nyere ya. 

Na nkọwa ya banyere otú anyị si enweta ekele ihuoma, Plantinga rụtụrụ aka n'otu abụ di n'ime 

akwukwo  Emume Ngabiga ndị Juu, bụ́ “Dayenu”. Nke a na-aru oru dika ihe na-echetara anyị oké 

ọrụ ebube Chineke n’akụkọ agụgụala ha. Azịza ya bụ “Dayenu” - ọ gaara ezu. Anyị na-amụta na 

ekele ihuoma na-amailite site n'okwukwe anyi nwere n'ịdị mma Chineke, nke e gosipụtara site 

n'oké ọrụ ebube Ya n'ime okike na mgbapụta anyi. Plantinga na-akpọ ekele ihuoma a nke karịrị 

akarị ebe ọ na-elekwasị anya na Chineke. O kwukwara na mgbe ị na-ekele mmadụ maka ihe o 

nyere gi, ị na-ekelekwa Chineke bụ́ onye nyeere onye ahụ aka inye gị onyinye ahụ. Anyị na-amụta 

na omume ọma niile nke Ndị na-eso uzo Kraịst bụ onyinye Chineke nakwa ọkpụkpọ oku anyị.  

Plantinga na-atụgharịrị ntunye uche anyị na ihe mgbochi ka ọ bụrụ ihe  ekele. Ọ rụtụrụ aka n’ọtụtụ 

ihe imaatụ ndị bụ omume ọjọọ: nleghara anya n’ihe metutara ndi ozo, àgwà nke inwe oke afọ 

ojuju, anyaukwu (na-enweghị isi), enweghị mmasị (nzuzu), iwe (anyaụfụ), na echiche 

ọchọnganoko (mpako). Ọ na-ekwu na anyaukwu dị mkpa karịsịa ebe ọ na-eme ka anyị ghara inwe 

Onye ahụ nke akpọrọ unu 

kwesịrị ntụkwasị obi, Ọ ga-

emekwa ihe O kwuru. 

1Tesalonaịka 5:24 



afọ ojuju. Nke a bụ ihe ncheta di na “Dayenu”: ihe anyị nwere ezuola. Ịchọkwu karia bụ isi obi 

anyaukwu. Nke a kwa na-efe efe, na-agbasakwa ndị gbara anyị gburugburu. N'ụzọ dị iche, ekele 

ihuoma na afọ ojuju na-eduga n'ọganihu nke mmadụ. Anyị kwesịrị inwe ekele afo ojuju maka ihe 

anyị nwere, ọ bụghị ihe anyị na-enweghị (ma ọ bụ ihe funahụrụ anyi). Nke a na-eduba ná afọ ojuju 

ka anyị ji obi umeala na-anabata onyinye sitere n’aka ndị nyepụta aka. Nke a na-eduru mmadu site 

n'amara baa n'ọńụ, nke a na-egosipụtakarị site n'abụ. Ọ na-ebutekwa mmesapụ aka. 

Plantinga na-achọpụta nnyocha sayensị nke gosipụtara na ekele ihuoma na-enwe mmetụta dị mma 

na ọdịmma mmadụ. Christina Karns na ndị ọrụ ibe ya na Mahadum Oregon egosila na njikọ dị 

n'etiti ekele ihuoma na mmesapụ aka na-apụta ihe na njikọsi anụ ahụ nke ụbụrụ. Martin Seligman 

tụrụ aro na ọmụmụ gbasara akparamaagwa kwesịrị inyocha mmetụta dị mma. Charlotte vanOyen-

Witvliet chọpụtara na ekele ihuoma na-ebu amụma banyere olileanya na ańụrị zuru oke. Paul Mills 

gosiri na ndị nwere obi ekele nwere ezi ahụ ike nke obi ma na-adajụ ọbara mgbali elu. Nnyocha 

sara mbara nke Scott Barry Kaufman, bụ onye ji ihe nlereanya PERMA nke Martin Seligman's, 

kpughere na out ihe amụma kachasị mma maka ọdịmma mmadu bụ ekele ihuoma. Plantinga na-

echetara anyị na, n'ụwa Chineke, ọ bụrụ na anyị rụọ ọrụ anyị, anyị ga na-aga n’ihu. 

Plantinga ji isiokwu Akwụkwọ Nsọ wee kọwaa njikọ dị n'etiti igbe ncheta na ekele ihuoma: 

“Dayenu a”, na Oriri Nsọ, na-echeta ọrụ ebube nke Chineke n'akụkọ agụgụala. Anyị kwesịrị inwe 

ekele dịka otu uzo nke mbilite n'ọnwụ anyị na Kraịst, dị ka ọ pụtara ìhè na-ime MmiriChukwu na 

njem ime mmụọ nke iyikwasị onwe anyị ezi omume Ya. Ekele bụ otu uzo n’ime uwe ndị ezinụlọ 

nke Chineke. Ekele ihuoma bụ otu uzo nke onyinyo nke Chineke nakwa akụkụ bụ isi nke ịdị n'otu 

n’nzukọ nsọ. Plantinga na-ekwu ya otú a: Ọ bụrụ na m na-ekele Chineke, Agam enwe ekele maka 

ndị ọzọ, nke na-eduba ná ndụ ime ahụ dị mma, nke na-agwa ndị ọzọ okwu na Nzukọ-nsọ. Mgbe 

ahụ, Nzukọ-nsọ ga-adịwanye n’otu, gbasie ike, biakwa di ike karịa maka ala-eze Chineke. 

A na-ajụ ajụjụ banyere ihe mere anyị ji kwesị ikele Chineke. Plantinga na-aza ajuju a site n'ịtụle 

ka Chineke si azọpụta ndị mmehie, enye ezi ihe okike, nakwa onyinye kwa ụbọchị na obibi ndụ 

anyị. Ọ kọwakwara na amara dị ike, dị oke ọnụ, dị oke mma, na njuputa anya. Ebe amara bụ n'efu, 

ọ dighịkwa ọnụ ala. Amara bu onyinye mmesoma, mana ọ dịkwa oke ọnụ, were ọbara na-

abịakwutekwa anyị mgbe niile. 

Àgwà anyị nke ile ndụ anya dị ka ihe na-erughị ihe anyị na-achọ na-apụta ìhè mgbe ndụ na-ewute 

anyị. Plantinga na-agba anyị ume ịchoputa nsogbu ahụ, ma jụ ikweta ka nsogbu ahu nwere okwu 



ikpeazụ na ndu anyi. O nwere ike ịka njọ mgbe niile. Anyị kwesịrị ịhọrọ ilekwasị anya n'ihe ọma, 

na ihe anyị nwere. Ọ na-echetara anyị maka St. Paul, Dietrich Bonhoeffer, Corrie ten Boom, na 

Horatio Spafford. Obi nkoropụ abụghị ọrụ ikpeazụ maka onye kwere ekwe ebe ọ bụ na, site n'obe, 

Jizọs gosiri anyị na ọ dị mma ịtụkwasị Chineke obi mgbe anyị na-enweghi nghọtaghị. 

 

Plantinga na-atụ aro ka a na-enwe usoro ekele ihuoma na ụtọ dị mma dika anyi na-eji olu anyị na-

abụ abụ otuto, ekele na ofufe n'oge emume. Nke a ka ana-eme na-aga n'ihu dika anyị na-

akpachapuru ihe ndị anyị nwere ekele ihuoma maka ha anya, gụnyerekwara okwukwe anyị. Ekele 

ihuoma bụ nzaghachi ebumpụta ụwa nke Ndị otu Kraịst nye Chineke. A na-ebiputa ndu nke a na-

imere ndị ọzọ ihe ọma. N’ezie, ọrụ bụ́ isiokwu nke ndu Onye otu Kraịst bụ ime ihe ọma. Plantinga 

kwuru na nke a bụ otu uzo nke ịdị nsọ ịdọ aka ná ntị. Iso Ụzọ Kraịst abụghị okpukpe meere-ya-

onwe gị, kama o bu ebi ndu nzaghachi nke amara Chineke na ekele ihuoma. Nke a na-eduba 

n'ọganihu mmadụ. Usoro ahụ na-amalite n'okwukwe anyị, nke na-eduba n'ime ihe ọma ndị a na-

amụ ruo mgbe ha ghọrọ àgwà (omume ekele ihuoma). Nke a na-eduba n'agwa idi asọ nke a na-

ebiputa ka mmadụ na-etolite n'okwukwe, na mmechi usoro. 

  

Akwụkwọ ahụ jiri ihe omumaatu otu ndị mmadụ si ebi ndụ n'ozi ọkpụkpọ oku ha were mechie. 

Echiche dịgasị iche iche na-ekpughe ụzọ Ndị otu Kraịst si eme ihe ọma. Dịka a kpọrọ anyị ka anyị 

bụrụ ndi isi nketa oke Alaeze Chineke, mmeghachi omume ebumpụta ụwa maka inwe nzube ná 

ndụ bụ ekele. Akwụkwọ a na-agba Ndị otu Kraịst ume ka ha jiri obi ekele na-azaghachi onyinye 

Chineke nke na-ejupụta n'ọṅụ nke na-ebilite mgbe mmadụ nyere ndị ọzọ onyinye. Ọtụtụ nghọta 

ndị dị n'akwụkwọ a na-eme ka ọ bụrụ ihe dị mkpa ọgụgụ maka Ndị otu Kraịst ndị na-achọ ito eto 

na ịmatakwu Chineke nke ọma. 

